Nafarroako Parlamentuko Kultura, Kirol eta Gazteria Batzordeak, 2016ko urtarrilaren 26an egindako bileran, ondoko erabakia onetsi zuen: “Erabakia. Horren bidez, Nafarroako Gobernua premiatzen da irakurketa sustatzeko politika aktiboak balia ditzan”.

Legebiltzarreko Erregelamenduko 114. artikuluan ezarritakoa betez, aipatu erabakia Nafarroako Parlamentuko Aldizkari Ofizialean argitara dadin agintzen dut. Honakoa du testua:

“Nafarroako Parlamentuak Nafarroako Gobernua premiatzen du irakurketa sustatzeko politika aktiboak egin ditzan. Horretarako, Liburutegi Publikoen Sarea bultzatu eta egokituko du, liburutegiak ikastetxeekin lanean eta lankidetzan arituz, erosketa berriak egiteko aurrekontua handituko du, gutxienez ere orain dela lau urteko mailaraino, eta bermatuko du liburutegi guztiek egoki funtzionatzeko behar adina langile kualifikatu izatea –32/2002 Foru Legearen 25. artikulua betetzeko–, irakurketa klubei laguntza emanen die eta formatuak eskaera digital berrietara eta teknologia berrietara egokituko ditu”.

